
Treoracha don mhúinteoir



Mo Laethanta Saoire			 		                   Labhairt 


Le múineadh

Ag fiafraí de dhuine cé a bhí leis agus an cheist sin a fhreagairt agus tuairimí a lorg agus a thabhairt faoin áit.

Moltaí

1. Tabhair cóip den bhileog Mo laethanta saoire do gach foghlaimeoir agus déan cinnte go bhfuil rólchártaí difriúla ag gach duine sa rang. 

· Cuir ag obair i ngrúpaí de sheisear iad agus tabhair ceann de na Rólchártaí (1-6) do gach duine acu. 

· Abair leo go bhfuil eolas faoina laethanta saoire a bhí acu ar an rólchárta. Ba cheart do gach duine ceisteanna a chur ar thriúr eile sa ghrúpa, agus na ceisteanna a chuireann an triúr eile sin orthu a fhreagairt. 

· Ba cheart duit an comhrá a léiriú le duine de na foghlaimeoirí sula dtosóidh na foghlaimeoirí iad féin ar an ngníomhaíocht. Féach an sampla thíos. 

· Má cheapann tú go bhfuil breis cleachtaidh ag teastáil uathu, d’fhéadfá an comhrá thíos a chur ar thréshoilseán, nó oscail an sleamhnán Mo Laethanta Saoire agus cleachtadh a dhéanamh air sula dtosóidh siad féin ag caint.
A. An raibh tú ar laethanta saoire i mbliana?
B: Bhí. Bhí mé sa Spáinn.
A: Ó go deas. Cé a bhí leat?
B: Mo bhean chéile, Síle.
A: Agus cén cineál lóistín a bhí agaibh?
B: D’fhanamar in óstán.
A: Cad é mar a bhí an aimsir ansin?
B: Bhí sé go hálainn / bhí sé go deas / bhí sé grianmhar...
A: Agus cad é mar a bhí an bia?
B: Ó bhí sé go deas / thaitin sé go mór liom.
A: Agus cad é mar a bhí na daoine?
B: Bhí siad an-deas / an-chairdiúil.

· Siúil timpeall an ranga fad is atá na foghlaimeoirí i mbun na gníomhaíochta agus ceartaigh aon bhotúin a thugann tú faoi deara. 

· Nuair a bheidh na foghlaimeoirí críochnaithe, iarr ar roinnt daoine an ghníomhaíocht a dhéanamh os comhair an ranga. Déan nóta d’aon bhotúin mhóra agus déan iad a phlé leis an rang ar fad ag deireadh na gníomhaíochta.

Moltar an ghníomhaíocht seo a nascadh leis an mbileog Ar thaitin an tsaoire leo? (Éisteacht) nó leis an ngníomhaíocht Cum Ceist sna gníomhaíochtaí An Banc Teanga.

